
Jaan
ŋrɔ a

Ǝnyɔnudisa
Wema ǝla Jaan kǝ nyi ǝhabɔbɔmǝganxo a i ŋrɔ ɛ. Ǝ ŋrɔ ɛ ɖiɖa ǝx̀rɔ

a Gayusǝ, i sǝ nu nǝ ɛ bǝ ǝj̀ì jɔ ye nǝ àdòdo kǝ i kprɔ nɔ do a, kidǝ
rɔǹrɔǹ kǝ i ɖo nɔ nǝ nɔvi xɔsǝtɔ wo a. Lǝ wema a mǝ a, Jaan xonu dǝ
zanzan vɔen Diotrɛfǝ tɔ ŋ, i gbǝ xonu dǝ zanzan nyɔɛ Dɛmetriwusǝ
Ǝnyɔta kǝ lǝ wema mǝ awo ɖo kǝ: àdòdo; rɔǹrɔǹ kidǝ amǝjro xɔxɔ.

Cocomǝ kǝ wema a hǝn awo kǝ
Jaan ci Gayusǝ ɖiɖa (1-4)
Ǝ kafu Gayusǝ (5-8)
Gayusǝ ɖo a hǝn aye dǝ Diotrɛfǝ ŋu (9-10)
Ǝ ɖǝ ǝkunnu nyɔŋ̀gbin nǝ Dɛmetriwusǝ (11-12)
Ǝ tu ǝta nǝ wema a (13-15)

Amǝcici

1 Ǝnyǝ, ǝhabɔbɔmǝganxo i lǝ ŋrɔ wema ǝla ɖiɖa ǝwo ǝxrɔnyǝ vǝvǝ
Gayusǝ kǝ ŋ ɖo rɔǹrɔn nɔ lǝ àdòdo mǝ a. 2Ǝxrɔnyǝ vǝvǝ, ŋ ji bǝ

ǝnu wo see na zɔn n'ǝwo nyɔŋ̀gbin, tɔɔranmǝ na nɔ nyɔŋ̀gbin sigbǝ ǝ
lǝ nyɔŋ̀gbin le gbɔǹgbɔǹ mǝ ǝnǝ. 3Kǝ nɔviwo xɔsǝtɔ wo va ɖ'ǝkunnu
ŋ sigbǝ ǝ lǝ́ kprɔ àdòdo do, i lǝ zan àgbǝ̀ lǝ àdòdo a mǝ a; ǝj̀ìjɔ ŋ

taŋ. 4Ǝnu ɖǝ ŋ gbǝ jɔ nǝ ǝj̀ì ŋ wu, nǝ ŋ sǝ bǝ ǝvinyǝ wo lǝ nɔ àgbǝ̀
lǝ àdòdo mǝ o.

Ǝgbǝj̀inɔnɔ Gayusǝ tɔ
5Ǝxrɔnyǝ vǝvǝ, ǝ nɔ nǝ ǝg̀bǝj̀i lǝ ǝnu kǝ ǝ wɔ nɔ nǝ nɔvi xɔsǝtɔ

awo mǝ, kǝkǝ sǝ jǝ, amǝ kǝ nyi amǝjro awo ca ji. 6Wó ɖ'ǝkunnu nǝ
rɔǹrɔǹ kǝ ǝ wɔ ɖɛ a lǝ ǝh̀abɔbɔ ŋkɔ; ǝnu nyɔŋ̀gbin i a nyi nǝ na d'alɔ
wo nǝ wo mɔ zɔǹzɔǹ, ǝnǝ a, a nyɔ Mawu ŋkɔ. 7Ɖo Kriso ŋkɔ tamǝ i
wo jǝ ǝmɔ do, ǝnuɖǝkɛn ma xɔ lǝ maxɔsǝtɔ wo si. 8Ǝ jǝ bǝ mía dǝ nǝ
alɔ àgbǝtɔ hunna mɔki wo, i la sǝ wɔ ǝdɔ kidǝ wo nǝ ŋkɔ yiyi àdòdo
a tɔ.

Diotrɛfǝ kidǝ Dɛmetriwusǝ
9Ŋ ŋrɔ wema cukuvi ɖeka ɖiɖa ǝh̀abɔbɔ a; vɔ̀ a, Diotrɛfǝ kǝ ji nɔ

a ɖu ǝg̀an nǝ wo a ŋ́ xɔ mí o. 10Yeidɔ nǝ ŋ va a, naa nu ǝnu kǝ i wɔ
nɔ, i nu nǝ ǝnyɔ manyɔmanyɔ wo dǝ mía ŋ a: kpɔ ŋ nyi hunna ɖǝɖǝ
i o, ǝ́ gbǝ nɔ bǝ ye ŋ́ ka xɔ nɔvi xɔsǝtɔ wo o, i nǝ amǝ ɖǝ ka xɔ wo
a, à grɔn ǝmɔ nǝ wo, i na nya wo do lǝ bɔb̀ɔ̀ a mǝ. 11Ǝxrɔnyǝ vǝvǝ,
ka kpɔ dǝ ǝnuvɔɛn wɔwɔ ŋ, i wɔ o, vɔ̀ a, kpɔ dǝ ǝnyɔɛ wɔwɔ ŋ, i wɔ.
Amǝ kǝ wɔ nǝ ǝnyɔɛ a nyi Mawu tɔ, i ǝnuvɔɛn wɔtɔ ŋ dǝsi Mawu o.

12Amǝ wo see i ɖe nɔ ǝk̀unnu nyɔɛ nǝ Dɛmetriwusǝ, i àdòdo wɔwɔ
a ŋta ɖǝ nǝ ǝk̀unnu nǝ ɛ, míacawo mi ɖǝ nǝ ǝk̀unnu nǝ ɛ, i ǝ nya bǝ
mía kunnu ɖǝɖǝ nyi àdòdo.

Amǝcici ŋgbǝsi tɔ
13Ŋ wɔ ǝnyɔ sùgbɔ ɖɛ i la nu n'ǝwo, vɔ̀ a, nyi ŋ́ ji i la ŋrɔ wo dǝ

wema mǝ o. 14Ŋ lǝ ɖo ŋkuvi i la kpɔ ǝwo lǝ ma diŋdin mǝ, i mía

xonu kidǝ míaɖǝkiwo. 15Fàfa na nɔ kidǝ ǝwo ! Ǝxrɔ ǝwo wo lǝ ci
ǝwo. Ci mía xrɔ ɖeka ɖǝka nǝ mi.

